
ABSTRAK

Sejajar dengan pembangunan Negara yang semakin pesat telah mendorong peningkatan terhadap keperluan tenaga kerja mahir yang kompeten dan berdaya saing. Perlaksanaan Sistem Latihan Dual Nasional (SLDN) yang mula diperkenalkan sejak tahun 2005 telah menjadi satu platfom bagi sektor pekerjaan dalam mejanakan tenaga kerja yang bukan sahaja mempunyai kemahiran teknikal, malahan juga nilai tambah dari segi sikap, pengetahuan kerja dan kemahiran sosial serta mampu meningkatkan produktiviti kerja. Dalam kajian ini, penyelidik mengkaji sejauh mana penerimaan pekerja lulusan SLDN di alam pekerjaan, dari aspek kebolehkerjaan dan kebolehpasaran. Kajian ini mengunakan kaedah campuran metode iaitu pendekatan kualitatif dan kuantitatif dengan penggunaan semi-structured interviews dan perbincangn kumpulan berfokus (FGD). Penganalisaan kajian ini adalah berbentuk deskriptif dan inferensi. Tahap kebolehkerjaan dan kebolehpasaran dinilai berdasarkan penilaian persepsi majikan dan juga pekerja lulusan SLDN dan disokong dengan data kualitatif yang diperolehi menerusi temuduga dan perbincangan kumpulan berfokus. Hasil penilaian secara keseluruhannya menunjukkan majikan dan pekerja mempunyai persepsi yang positif terhadap kebolehkerjaan dan kebolehpasaran pekerja lulusan SLDN di alam pekerjaan. Analisa regresi menunjukkan bahawa 73 peratus faktor-faktor yang dikaji di dalam kebolehkerjaan (seperti sikap, kemahiran teknikal, kemahiran sosial dan pengetahuan kerja) memberi pengaruh terhadap kebolehpasaran (produktiviti kerja dan penerimaan program) pekerja lulusan SLDN, dari perspektif majikan. Hasil kajian juga menunjukkan bahawa faktor kemahiran sosial adalah penyumbang utama dalam meningkatkan kebolehpasaran pekerja lulusan SLDN.

